
Бул макалада мамлекет өз алдына ата-энесинен ка-

роосуз калып, балдар мекемелеринде тарбияланып жаткан 

балдардын санын кыйла азайтуу милдети коюлгандыгы ка-

ралган. Соңку мезгилде жетим балдарды жана ата-энеси-

нен кароосуз калган балдарды үй-бүлөлөргө жайгашты-

рууга жарандарга дем берүүгө багытталган жатак ти-

биндеги мекемелерде тарбияланып жаткан балдардын 

кыйла кыскарышына алып келген жигердүү мамлекеттик 

саясат жүргүзүлүп жаткандыгына карабастан, балдар 

мекемелеринде тарбияланып жаткан балдардын саны али 

да болсо жогору. Үй-бүлө маселесинде баланын кызыкчы-

лыктарын “козгогондогу” критерийлерди, чек араны анык-

тоо кыйын сыяктуу көрүнөт, бул терминде белгилүү 

шарттуулук “жашырынып жатат” анткени баланын кы-

зыкчылыктары кыйыр түрдө “козголгон” же таптакыр 

эле “козголбогон”, үй-бүлөдө тигил же бул маселени чечүү-

нүн ортосундагы учурларды ажыратууга мүмкүндүк бер-

ген критерийлер жок. Ошондой болсо да жетим балдар 

жана ата-энесинен кароосуз калган балдар үчүн мекеме-

лердеги балдардын контингенти олуттуу өзгөрүүдө.  

Негизги сөздөр: балдар, жетим балдар, үй-бүлө, 

мамлекет, оптималдаштыруу, элементтер, балдардын 

укугу, мүлктүк мамиле, нике, фактылар.  

Данная статья предусматривает, что перед государ-

ством поставлена задача значительно сократить количе-

ство детей, оставшихся без попечения родителей и воспи-

тывающихся в детских учреждениях. Несмотря на то, что 

в последнее время проводится активная государственная 

политика, направленная на стимулирование граждан к 

устройству в семьи детей-сирот и детей, оставшихся без 

попечения родителей, что привело к значительному сокра-

щению числа детей, воспитывающихся в учреждениях ин-

тернатного типа, количество детей, воспитывающихся в 

детских учреждениях, все еще высоко. Казалось бы, трудно 

определить критерии, границы, по которым интересы ре-

бенка “затрагиваются” в вопросах семьи, в этом термине 

“скрывается” определенная условность, так как в семье 

нет критериев, позволяющих разграничить моменты меж-

ду решением того или иного вопроса, когда злоупотребле-

ния ребенка косвенно “затрагиваются” или вообще не “за-

трагиваются”. Тем не менее, контингент детей в учреж-

дениях для детей-сирот и детей, оставшихся без попечения 

родителей, существенно меняется. 

Ключевые слова: дети, дети-сироты, семья, госу-

дарство, оптимизация, элементы, права детей, имущест-

венные отношения, брак, факты. 

This article provides that the State is tasked with signifi-

cantly reducing the number of children left without parental 

care and brought up in children's institutions. Despite the fact 

that an active state policy has recently been implemented to 

encourage citizens to adopt orphaned children and children left 

without parental care, which has led to a significant reduction 

in the number of children being brought up in residential institu-

tions, the number of children being brought up in children's ins-

titutions is still high. It would seem difficult to define the criteria, 

the boundaries of which interests of the child “affected” in the 

family, this term was “hiding” a certain Convention, so there is 

no criteria to distinguish between moments between decision on 

a particular matter when the abuse of the child indirectly 

“affected” or not at all “affected”. Nevertheless, the number of 

children in institutions for orphans and children left without 

parental care is changing significantly. 

Key words: children, orphans, family, state, optimization, 

elements, children's rights, property relations, marriage, facts. 

Баланын атайын статусунун мазмунуна кызык-

чылык категориясынын таасиринин даражасы укук-

тун конкреттүү ченемдерин таасын байкалат. Биздин 

оюбузча, баланын кызыкчылыгы, ошондой эле  анын 

пикири баланын үй-бүлөлүк-укуктук статусунун маз-

мунун түзгөн үй-бүлөлүк-укуктук ченемдерди жүзөгө 

ашыруу үчүн зарыл болгон аныктоочу шарт. 

Алсак, ата-энелери жок болгондо аларды ата-эне-

лик укуктан ажыратууда жана ата-эненин камкордугу 

жоготулган башка учурларда баланын үй-бүлөдө тар-

бияланууга болгон укугу камкордук көрүү жана көзө-

мөлдүк кылуу органдары тарабынан камсыз кылынат 

(КР ҮК 59-беренесинин 2-бөлүгү) [1]. Мындай учурда 

бала ата-энесинен кароосуз калган балдардын атайын 

тобуна кирет, б.а. кызыкчылыгы үй-бүлөдө жашап 

жана тарбияланууда турган атайын укуктук статуска 

ээ болот. Андан да, мындай учурда баланын тарбия-

ланууга болгон укугу атайын орган, б.а. камкордук 

көрүү жана көзөмөлдүк кылуу органдары  тарабынан 

“камсыз кылынат”. 

Ошондой болсо да ченемде колдонулган “камсыз 

кылынат” сөз таптакыр туура эмес, анткени баланын 

үй-бүлөдө жашоого жана тарбияланууга болгон укугу 

конституциялык укук болуп саналат, демек, анын 

жалпы укуктук статусунун элементин түзөт. Камкор-

дук көрүү жана көзөмөлдүк кылуу органдары ата-

энесинен кароосуз калган балдардын  укуктарын жана 

кызыкчылыктарын коргоону камсыз кылууга багыт-

талган  зарыл аракеттерди аткарат. Бала үй-бүлөсүнөн 

ажырап калган учурларда анын укуктарын жана кы-

зыкчылыктарын коргоо мыйзам менен атайын орган-

дарга - камкордук көрүү жана көзөмөлдүк кылуу 

органдарына жүктөлө тургандыгы айдан-ачык, бирок 

биздин оюбузча, ал органдар баланын үй-бүлөгө бол-

гон укугун толук өлчөмүндө “камсыз кыла” албайт. 

Ар бир баланын негизги укуктарын жүзөгө ашыруу – 

үй-бүлөдө жашоо жана тарбиялануу болуп саналат. 

Кыязы, КР үй-бүлөдө баланын укуктарын жана мый-

замдуу кызыкчылыктарын сактоону камсыз кылуу 

үчүн шарттар гана түзүлбөстөн, ошондой эле аларды 

бузууну өз убагында табуу камсыз кылынууга тийиш. 

Бул милдетти чечүү үй-бүлөгө жана балага алдын-ала 

жардам берүүнү уюштурууга, ага муктаж болгон ба-

лалуу үй-бүлөлөрдү даректүү колдоону камсыз кы-

лууга, ал эми зарыл болсо – ата-энесинен кароосуз 

калган балдарды жарандардын үй-бүлөсүндө тарбия-

лоого жайгаштыруу боюнча чараларды көрүүгө кө-

мөк көрсөтүүгө тийиш.  

Баланын укуктук статусун эске алуу менен кам-

кордук көрүү жана көзөмөлдүк кылуу органдары ба-

ланын үй-бүлөгө болгон укуктарын жүзөгө ашыруу 

үчүн балага үй-бүлө издөөгө багытталган зарыл ара-

кеттерди көрүшү керек. 

Ушуга байланыштуу КР ҮК 59-беренесинин 2-

бөлүгүндө сунуш кылынат: “ата-энелери жок болгон-

до аларды ата-энелик укуктан ажыратууда жана ата-

эненин камкордугу жоготулган башка учурларда кам-

кордук көрүү жана көзөмөлдүк кылуу органдары ба-

ланын атайын укуктук статусун эске алуу менен анын 

үй-бүлөгө болгон укугун жүзөгө ашыруу үчүн ага 

шарт түзүүгө милдеттүү”. 

Мындай ченемди кабыл алуу камкордук көрүү 

жана көзөмөлдүк кылуу органдарынын укуктук аба-

лын, үй-бүлөдө тарбияланган баланын статусунан ай-

ырмаланган атайын укуктук статуска ээ  баланын үй-

бүлөгө болгон укугун жүзөгө ашыруу процессиндеги 

алардын ролун конкреттештирүүгө мүмкүндүк берет. 

Мыйзамда мындай ченемдердин болушу баланын 

укуктук статусунун андай балдардын катышуусу ме-

нен мамилелерди жөнгө салууга багытталган ченем-

дердин мазмунуна тийгизген таасиринин даражасын 

таасын чагылдырууга мүмкүнчүлүк берет эле.  

Ата-энесинен кароосуз калган балдарга, алардын 

кызыкчылыктарына мыйзам менен аныкталган  бел-

гилүү органдар (камкордук көрүү жана көзөмөлдүк 

кылуу органдары) өкүл болууга тийиш, анткени бала-

нын мыйзамдуу өкүлдөрү объективдүү себептер бо-

юнча жок болуп жатат, ошондуктан анын үй-бүлөгө 

болгон укугу мамлекет тарабынан камсыз кылынууга 

тийиш, ал камкордук көрүү жана көзөмөлдүк кылуу 

органдары тарабынан тийиштүү функцияларды өзүнө 

алат. Ушундай жагдайда баланын статусу  өзгөчө, 

атайын, башкалардан айырмаланган болуп саналат, 

анткени балада башка балдардай ата-энеси жок, 

ошондуктан анын укугу (үй-бүлөдө жашап жана тар-

биялануу укугу) конституциялык мүнөздө болот, 

анын жүзөгө ашыруу атайын органдарга жүктөлгөн. 

Мындай учурда баланын укуктук статусу татаал 

болуп саналат, эки башка – атайын жана жекече ста-

туска таандык элементтерден турат. Баланын статусу 

атайын (балдардын айрым – ата-энесинен кароосуз 

калгандардын тобуна таандык маанисинде) жана же-

кече (баланын ата-энесинен кароосуз калышынын се-

бептери ар бир учурда жекече маанисинде, бала-же-

тим, баланын ата-энеси бар, бирок алар ата-энелик 

укуктан ажыратылган ж.б.) болушу мүмкүн. 

Андан тышкары, андай балдардын статустары 

өзгөчө болот, алар белгилүү топторго гана таандык 

болбостон, ошондой эле андай укуктарды практика-

лык жүзөгө ашыруу ал субъекттер тарабынан өз ал-

дынча  эмес, андай балдардын мыйзамдуу укуктарын 

жана кызыкчылыктарын коргоого чакырылган 

органдар тарабынан жүзөгө ашырылат [2]. 

Ушуга байланыштуу жалпы кызыкчылыктардын 

жеке кызыкчылыктарга таасиринин даражасы айдан-

ачык деп болжолдоого болот, жалпы кызыкчылык-

тардын өз ара ачык байланыштары ата-энесинен ка-

роосуз калган балдар үй-бүлөлүк кырдаалда тарбия-

ланышына кызыкдар, ал эми жеке кызыкчылыктар 

тигил, же бул себептерден улам ата-энеси жок балдар 

үй-бүлөлүү болууну каалайт жана ага укуктуу экен-

диги көрүнөт. Мындай учурда ата-энесинен кароосуз 

калган балдардын статусу атайын, өзгөчө болуп сана-

лат, эң оболу, баланын жалпы укуктук статусун түз-

гөн анын укуктарын жүзөгө ашыруу маанисинде аны 

ал субъекттин өзү (ал укуктарды алып жүрүүчүлөр) 

эмес, ал атайын органдар тарабынан жүргүзүлөт; 

анын башка категориядагы балдардан, атап айтканда, 

ата-энелери бар жана үй-бүлөдө тарбияланып жаткан 

балдардан айырмасы ушунда. 

Андан тышкары, тийиштүү укуктарды жүзөгө 

ашыруу процессине атайын органдардын катышуу 

даражасы шексиз, императивдүү болуп саналат, б.а. 

балада жүрүш-туруштун формасын тандап алууда 

тандоо, альтернативасы жок. Мындай учурда мамле-

кет баланын жеке укуктарын, атап айтканда, баланын 

үй-бүлөдө жашап жана тарбияланууга болгон укугун 

жүзөгө ашыруу үчүн  өзүнүн жалпы мүнөздөгү бий-

лик ыйгарым укуктарын жүзөгө ашырат. Андан тыш-

кары, баланын укуктарын коргоо боюнча мамлекет-

тик органдардын ыйгарым укуктарын акылга сыяр-

лык оптималдаштыруу зарыл. Бул үчүн үй-бүлөлүк 

жагымсыз жагдайларды, социалдык жетимдикти  бол-

турбоо, балдардын укуктарын жана мыйзамдуу кы-

зыкчылыктарын  коргоо боюнча ведомстволор ара-

лык өз ара аракеттенүү тартибин мыйзам деңгээлинде 

аныктоо керек деген ойдобуз. 

Башкача айтканда, баланын үй-бүлөдө жашоого 

болгон укугу баланын укуктарын жана кызыкчылык-

тарын коргоону талап кылган кырдаалда ал укуктун 

жеке-укуктук табиятына карабастан, мамлекеттик 

мажбурлоо күчү менен камсыз кылынат, муну менен 

бирге кийинкинин маңызы өзгөрбөйт. Мажбурлоо 

камкордук көрүү жана көзөмөлдүк кылуу органдары 

ата-энесинен кароосуз калган балдарга карата аракет-

тердин комплекстерин, иш-чараларды жүргүзүүнү өз 

демилгелери менен эмес, дал мыйзам боюнча милдет-

түү экендигинде көрүнөт. Камкордук көрүү жана кө-

зөмөлдүк кылуу органдары  өз милдеттерин аткарба-

ган же талаптагыдай эмес аткарган учурларда  кам-

кордук көрүү жана көзөмөлдүк кылуу органдарынын 

кызмат адамдарына карата мыйзам жолу менен жооп-

керчилик чаралары каралган.  

Баланын маанилүү мүлктүк эмес укуктарынын 

катарына КР ҮК 60-беренесинде каралган өз ата-эне-

лери жана туугандары менен катташуу укугу кирет. 

Жалпы эреже боюнча бала аталган адамдар менен 

катташууга укуктуу. Ата-энелеринин никесинин бу-

зулушу, анын жараксыз деп табылышы же ата-энелер-

дин эки башка жашашы баланын укуктарына таасир 

этпеши абзел. 

Ошентип, мыйзам чыгаруучу жубайлардын ма-

милелеринин өзгөрүшүнө, алардын статусуна таасир 

тийгизе турган, бирок ата-энеси менен балдардын 

мамилесине байланышпаган (никесинин бузулушу, 

анын жараксыз деп табылышы же ата-энелердин эки 

башка жашашы) жеке (атайын) негиздерди караган. 

Ушул юридикалык фактылардын баланын укуктук 

статусуна таасир көрсөтпөгөндүгүнөн көрүнгөн анын 

императивдик мүнөздөгү эрежени карагандыгы ушул 

ченемдин өзгөчөлүгү болуп саналат. Андан тышкары, 

мындай фактылар баланын укуктук статусуна таасир 

тийгизбейт, анын статусу так белгиленген, статика-

лык болуп саналат. Фактылардын ушундай түрлөрү 

жубайлардын мамилелерине таасир тийгизет, жубай-

ларда алардын статустары өзгөрөт, никеси бузулган 

жана ал жараксыз деп табылган учурда алар мурдагы 

жубайлар болуп калат, эки башка жашаган да, эреже 

катары, алар үй-бүлөнүн мурдагы мүчөлөрү деген 

статусту алышат. Көрсөтүлгөн фактылардын орун 

алгандыгына карабастан, мыйзам чыгаруучу баланын 

мыйзамдуу укуктарын жүзөгө ашырууга тигил же бул 

фактылардын, атап айтканда, ата-энелери жана башка 

туугандары менен катташуусунун таасир тийгизи-

шине жол бербестен, андай ата-энелердин балдары-

нын укуктук абалынын туруктуулугун камсыз кылат. 

Алсак, атайын адабияттарда белгиленгендей, үй-бүлө 

мүчөлөрүнө таандык мыйзамдуу кызыкчылыктардын 

арасында жалпы жана статустук-артыкчылыктуу деп 

аталган кызыкчылыктар айырмаланат. Кеп мында 

жашы жете электердин, үй-бүлөнүн эмгекке жөндөм-

сүз мүчөлөрүнүн укуктарын жана кызыкчылыктарын 

өзгөчө коргоо жөнүндө болуп жатат. 

Ушул мааниден алганда, эгерде кайсы-бир укук-

тук, атап айтканда, үй-бүлөлүк мамилелердин келип 

чыгышына, өзгөрүшүнө же токтотулушуна багыттал-

ган юридикалык фактылардын салттуу аныктамасын 

жолдосок, анда бул жолу көрсөтүлгөн фактылар бала-

нын укуктук абалынын өзгөрүшүнө таасир тийгиз-

бейт.  

Андан да ал түгүл баланын ата-энеси бир мамле-

кеттин аймагында же ар башка мамлекеттердин ай-

мактарында эки башка жашап жатса да, бул жагдай 

баланын өз ата-энелери (алардын бирөө), башка 

туугандары менен катташуу укугуна таасир тийгиз-

бейт. Ошондой болсо да, ар башка мамлекеттердин 

аймактарында жашоо фактысы чет өлкөлүк элемент-

тер менен оорлогон үй-бүлөлүк мамилелерге түздөн-

түз таасир тийгизет. 

Ошону менен бирге эле баланын катташууга 

болгон укугун жүзөгө ашыруу үчүн мыйзам чыга-

руучу императивдик шарт катары баланын ата-энеле-

ринин ортосунда келип чыккан эч кандай турмуштук 

жагдайлар анын укуктук абалына таасир тийгизе 

албай тургандыгы жөнүндө абалды карайт. Мисалга 

алсак, баланын ата-энелеринин ортосунда катталган 

никенин бар же жок экендиги никеде же никесиз [3,4] 

төрөлгөн баланын укуктук статусун ажыратууга мүм-

күндүк берген аныктоочу факт болуп саналат. Эгерде 

никесиз төрөлгөн балага карата аталык ыктыярдуу 

тартипте белгиленбеген болсо (КР ҮК 55-бер.) [5], 

анда аталыкты белгилөө жөнүндө доо берилиши мүм-

күн, ал таануу жөнүндө дурус доо деп аталган жаран-

дык процесс теориясына кирет. 

Ушул категориядагы иштерди кароодо доогер 

катары активдүү жак катары бала, ошондой эле КР ҮК 

53-беренесине ылайык арыз берүү менен иш козгогон 

жак чыга алат, ал баланын ата-энесинин бири, кам-

кордук көрүүчү же көзөмөлдүк кылуучу, бала багуу-

сунда турган адам, бала эрезеге жеткенде анын өзү, 

пассивдүү жак катары – жоопкер катары көрсөтүлгөн 

адам б.а.  болжолдуу атасы болушу мүмкүн. 

Бирок европа мамлекеттеринин мыйзамдарында 

никесиз төрөлгөн балдарга карата мамиледе башка 

жол каралган.  

Иш жүзүндө балдардын бир тобунун - никесиз 

төрөлгөндөрдүн алкагында алардын укуктук статусу 

айырмалуу болуп саналат, бул ушул маселени жөнгө 

салган ченемдин мазмунунда чагылдырылат. 

Айырмалуулук баланы таануу жол-жобосунда да 

көрүнөт. Негизинен австрия укугу баланы таануу 

принциптеринен эмес, анын тек-жайынын принци-

бинен келип чыгат. Баланын биологиялык атасы бо-

луп саналган адам анын атасы болушу мүмкүн. 

Катталбаган никеден төрөлгөн балдарга (11-

глава) карата КР ҮК да ушундай принцип каралган. 

Ошентип, андай балдар алар никесиз төрөлгөндүгүнө 

байланыштуу кандайдыр-бир кодулоочу чараларга 

кабылбашы керек. Баланын төрөлгөндүгүнө, анын 

ата-энелерине же мыйзамдуу камкордук көрүүчүлө-

рүнө же кандайдыр-бир башка жагдайларга байла-

ныштуу балдарды кодулоого жол бербөө эл аралык 

мүнөздөгү ченемдерде, атап айтканда, баланын укук-

тары жөнүндө ООНдун Конвенциясынын 2.1-бере-

несинде негизги принцип катары каралган.  

Ошентип, өздөрүнүн никесиз балдарын тарбия-

лоого катышпаган биологиялык аталар же биоло-

гиялык энелер бала өмүр сүрүүгө өзү каражат тап-

канга чейин, аларды күтүү жана тарбиялоо  боюнча 

чыгымдарды тартууга милдеттүү деп эсептейбиз. 

